
ՀԱՄԱԺՈՂՈՎ ՍԱՅՐ ԱԹՈՌ ՍՈՒՐԲ ԷՋՄԻԱԾՆՈՒՄ

Քրիստոնեությունը Հայաստանում պետական կրոն հռչակման 1700-սւմյակի 
տոնակատարությունների կենտրոնական մարմնի նախաձեռնությամբ փետրվարի 
5-7-ը Մայր Աթոռ Սուրբ էջմիածնում հրավիրվեց միջթեմական համաժողով' 
նախագահությամբ գործաղիր մարմնի վարիչ-քարտուղսւր գերաշնորհ Տ. Աեսրոպ 
արքեպս. Աշճյանի եւ Կանադայի թեմի առաջնորդ, 1700-ամյւսկի ուխտագնա
ցությունների կենտրոնական մարմնի ատենապհտ գերաշնորհ Տ. Հովնան արքեպս. 
Տերտերյանի, որն էլ վարում էր համաժողովի նիստերը:

Համաժողովին մասնակցում էին Հայ Առաքելական Սուրբ Եկեղեցու Հայաս
տանի եւ Սփյուռքի թհմերի (Երուսաղեմ, Ա ՍՆ , Կանադա, Գերմանիա, Արգեն
տինա, Բրագիփա, Ուրուգվայ, Ֆրանսիա, Իրան, Սիրիա, Իտալիա, Վենեսուելա, 
Քուվեյթ) առաջնորդներ, հոգետր ել աշխարհական ներկայացուցիչներ, Հայ 
Եկեղեցու երիտասարդաց եւ ուսանողական միությունների անդամներ:

Անդրանիկ նիստն սկսվեց աղոթքով, որից հետո, հանուն Վեհափառ 
Հայրապհտի եւ Կաթողիկոսական Ընդհանուր Փոխանորդի, բացման խոսքով 
հանդես եկավ Մայր Աթոռի դիվանապետ գերաշնորհ Տ. Ներսես արքեպս. 
Պոզապալյանը: Սինչ անդրանիկ նիստի աշխատանքներն սկսելը, ժողովական
ները ողջույնի նամակ կազմեցին' ոսլղված ԱՍՆ-ում ապաքինվող Ամենայն Հայոց 
Գարեգին Առաջին Կաթողիկոսին:

Համաժողովի մասնակիցներին ողջույնի խոսքով դիմեց Սեսրոպ արքեպս. 
Աշճյանը: Սրբազան Հայրը հակիրճ ներկայացրեց 1700-սւմյակի ծրագրով նախա
տեսված միջոցառումների նախապատրաստության ընթացքը, առանձնապես 
կարետրեց ուխտագնացության դերը՛ որպես մեր հավատի ակունքներին վերա
դառնալու իրողություն, ուխտը համարելով մեր սրբազան դաշինքը Աստծու հետ:

« 1700-ամյակը, ըստ Վեհափառ Հայրապհտի, նոր Հոգեգալուստ է: Այդ խոհե
րով էլ ես արժետրում եմ Ձեր առաքելությունը», - իր խոսքն այդպես ավարտեց 
Սրբազան Հայրը:

Համաժողովի ընթացքում քննարկվեցին 1700-սւմյակի տոնակատարություն
ների ծրագրի եւ ուխտագնացությունների կազմակերպման հետ կապված մի շարք 
կարհտր հարցեր: Այնուհետեւ ՀՀ  հուշարձանների պահպանության վարչության 
կողմից Հակոբ Սիմոնյանը ներկայացրեց 2001 թվականին Հայաստանում եւ 
Արցախում չորս երթուղիներով կազմակերպվելիք ուխտագնացություններն 
ընդգրկող բնակավայրերը տանող ճանապարհների հաղթահարման հհտ կապված 
մի շարք խնդիրներ ու դժվարություններ: Որոշվեց դրանց անդրադառնալ 
ուխտագնացության կենտրոնական մարմնի հատուկ նիստերում:

Առանձնապես բոտն քննարկում ծավալվեց Հովնան արքեպս. Տերտերյանի 
ներկայացրած 2001 թ. երիտասարդական ուխտագնացության նախագծի շուրջ: 
Ամենայն մանրամասնությամբ քննարկվեցին այդ միջոցառումների հետ կապված 
բոլոր խնդիրները: Եղան մի շարք հետաքրքիր առաջարկություններ, կատարվեցին 
լրացումներ, որոնք արձանագրվեցին՝ հետագայում վերանայելու մտադրությամբ: 

Կարետրվեց մի շարք հրատարակությունների դերը, որոնք պետք է ոչ միայն 
ուղեցույց հանդիսանան ուխտավորների համար, այլհւ օժանդակեն նրանց’ 
ուխտագնացության ընթացքում քարոզչական գործունեություն ծավալելուն: Եղան 
նաեւ քարոզչական գրականության հրատարակության հետ կապված այլ 
առաջարկություններ:

Երուսա ղեմի Հա յո ց  Պ ա տ րիա րքութ յա ն  ներկա յա ցուցիչը ' հոգեշնորհ  Տ. 
Բա գրա տ  աբեղան, հանդես եկա վ հա տ ուկ հա յտ ա րա րութ յա մբ' ներկա յացնելով 
Երուսա ղեմի Հա յոց  Պ ա տ րիա րքի ' Ա մենա պ ա տ իվ Տ. Թ որգոմ արքեպս. Մա նուկ
յա նի  պատրաստակամությունը' հոգա լու 1999 թ. ա պ րիլի 7 -14 -ը  դեպի Երուսա ղհմ 
կատարվելիք ուխտագնացության հա յա ստ ա նցի մասնա կիցների կեցության ու 

սննդի հետ  կա պ վա ծ բոլոր ծախսերը: Հա յր  Բա գրա տ ն ա նդրա դա րձա վ նաեւ 2000 
թվականի Ս . Ծննդյա ն տոներին դեպ ի Երուսա ղհմ կա տ ա րվեփ ք ուխ տ ագնա 

ցությանը:
Համաժողովում 1700-ամյակի տոնակատարություներին հայ երիտասար

դության մասնակցության ծրագրին ներկաների ուշադրությունը հրավիրեց Հայ 
Եկեղեցու ուսանողական միության ներկայացուցիչ Արեգ Թադետսյանը: Նա. 
անդրադառնալով իրենց կազմակերպության դերին ու աշխատանքներին, նշեց, որ 
1700-ամյակը մի հրաշալի առիթ է՜ իրենց գործունեությունն առավել նպատա
կասլաց ծավալելու համար, որի նպատակը հայ երիտասարդին դեպի Եկեղեցի 
աոաջնորդհլը պիտի լինի:

Այնուհետեւ զբոսաշրջիկության հայկական ընկերակցության ներկայացուցիչ 
Արթուր Ոսկանյանը հանդես եկավ մի ծրագրով, որով առաջարկվեց, հովանավոր
ների նյութական աջակցությամբ, կազմել երիտասարդական կամավորների խմբեր' 
բարեկարգելու եւ մաքրելու համար պատմական հուշարձանների հարակից 
տարածքները, որպեսզի 1700-ամյակի առթիվ Հայաստան ժամանած բազմաթիվ 
հյուրերին կարողանանք դրանք պատշաճորեն ներկայացնել: Այս հարցի առթիվ 
եւս եղան առաջարկություններ:

ժողովի եզրափակիչ նիստից առաջ Մեսրոպ արքեպս. Աշճյանը համաժողովի 
քննարկմանը ներկայացրեց երկու ծրագրեր: Դրանցից առաջինը վերաբերում էր 
«Մշո Սուրբ Կարապհտ» ընկերակցության ստեղծմանը, որի նպատակն է լինելու 
1700-ամյակի առթիվ ուխտագնացության ոգին վերակենդանացնել մեր ժողովրդի 
կյանքում: Երկրորդը վերաբերում էր 1700-սւմյակին առնչվող մի ա յլ կարետր եւ 
նպատակային միջոցառման' Խոր Վիրապի շրջակայքում ծառատունկին եւ 
Տրդատ թագավորի անունով անտառի ստեղծմանը:

Ներկայացվեց նաեւ ուխտավորի անձնագրի նմուշը, որի շուրջ եղան 
առաջարկություններ:

Հայ Եկեղեցու Ուսանողական եւ Երիտասարդաց Սիությունների միացյալ 
հայտարարությունից եւ Գեղարքունյաց թեմի առաջնորդ Անանիա արքեպս. 
Արաբաջյանի կողմից 1999 թվականի սեպտեմբերին թեմի եկեղեցիներ եւ 
ուխտավայրեր կատարվեփք ուխտագնացության ծրագիրը ներկայացնելուց հետո, 
ավարտվեցին համաժողովի նիստերը:

Կիրակի օրը. փետրվարի 7-ին. համաժողովի մասնակիցները ներկա էին Մայր 
Տաճարում մատուցված Աուրբ Պատարագին: Պատարագիչն էր գերաշնորհ Տ. 
Հովնան արքեպս. Տերտերյանը: Նա  իր քարոզում նույնպես անդրադարձավ 
ուխտագնացությունների սրբազան ավանդույթի վերականգնման անհրաժեշ
տությանը' որպես հայ երիտասարդության հայեցի եւ հոգետր դաստիարակության 
լավագույն միջոց:

Համաժողովի եզրափակիչ հանգրվանը Խոր Վիրապն էր, ուր, Սրբազան 
Պատարագից հետո մասնակիցները ուխտի մեկնեցին:

Մ ա մլո Դ իվա ս  1700-ա մյա կի




